
  R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK
V E N D I M 
Nr.101 datë 22.09.2019
PËR DHËNIEN E NDIHMËS FINANCIARE NË SHUMEN PREJ 20 MILION LEKE NGA BASHKIA E TIRANËS PËR PËRBALLIMIN E DËMEVE TË SHKAKTUARA NGA TËRMETI NË QYTETIN E DURRËSIT 
Në mbështetje të nenit 8, pika 2, nenit 9, pika 1, nënpikat 1.1 shkronja “b”, nenit 20, pika 2, nenit 34, pika 6, nenit 40, pika 6, nenit 54, nenit 55, pikat 2 dhe 6 të Ligjit nr.139/2015“Përvetëqeverisjen vendore”, Ligjit nr.68/2017 “Për financat e vetëqeverisjes vendore”; nenit 6, paragrafi 3 i Ligjit nr.9936, datë 26.06.2008 “Për menaxhimin e sistemit buxhetor në Republikën e Shqipërisë”, të ndryshuar, me propozim të Kryetarit të Bashkisë, 
KËSHILLI BASHKIAK

V E N D O S I:

1. Dhënien e ndihmës financiare në shumën prej 20 (njëzet) milion lekë nga Bashkia e Tiranës, e cila do përdoret për ndërtimin, riparimin e banesave dhe zhdëmtimin e dëmeve të shkaktuara nga tërmeti i fuqishëm i datës 21 shtator në qytetin e Durrësit.

2. Efektet financiare të pikës 1 të vendimit do të përballohen duke pakësuar Fondin Rezervë në Buxhetin e Bashkisë së Tiranës për vitin 2019 dhe duke shtuar, në të njëjtën vlerë, buxhetin e programit të Sigurise Publike (Emergjencat Civile) të Aparatit të Bashkisë në artikullin 604.
3. Ngarkohet Kryetari i Bashkisë dhe Drejtoria e Përgjithshme e Menaxhimit Financiar për zbatimin e këtij vendimi.
4. Ky vendim hyn në fuqi sipas përcaktimeve të pikës 6 të nenit 55 të ligjit nr.139/2015 “Për vetëqeverisjen vendore”.

